
Protokol br.: 01-01/19

Brčko distrikt, 16.01.2019

KONFERENCIJA: „EUROPSKE SNAGE SOLIDARNOSTI“
ZAPISNIK I ZAKLJUČCI
PRONI Centar za omladinski razvoj Brčko distrikt BiH je 20. decembra 2018. godine u saradnji sa SALTO Resursnim Centrom za Jugoistočnu Evropu i Ministarstvom civilnih poslova BiH organizovao, prvu po redu, nacionalnu konferenciju pod nazivom „Europske snage solidarnosti“ u cilju promocije istoimene incijative za mlade. Konferencija je održana u konferecijskoj sali hotela Courtyard by Marriott Sarajevo, s poćetkom u 11h.

Učesnici konferencije (ukupno 44): 

· Predstavnici nevladinih i mrežnih organizacija s prostora cijele BiH;

· Predstavnici Vijeća mladih na općinskom, kantonalnom i entitetskom nivou iz FBiH;

· Predstavnici Omladinskog Savjeta Republike Srpske;

· Predstavnici Vijeća / Savjeta mladih Brčko distrikta BiH;
· Predstavnici Gradskih uprava;
· Predstavnici Ministarstva civilnih poslova BiH.
Na uvodnom panelu, učesnicima konferencije su se obrati:  
Jasmin Jašarević, generalni menadžer PRONI Centra za omladinski razvoj u cilju otvaranja konferencije, pozdravio je sve prisutne i zahvalio se na dolasku ispred PRONI Centra, te predstavio agendu konferencije. *Agendu konferencije možete pronaći na dnu teksta. Kroz aktivnosti Kontakt tačke, PRONI Centar je uspostavio dugogodišnju saradnju sa Ministarstvom civilnih poslova, kao i sa večinom organizacija čiji predstavnici su prisutni, i da je ova konferencija pogodna prilika za razmjenu iskustava, širenje i uspostavljanje partnerstava i međusektorske saradnje. Istaknuo je da je PRONI Centar, pored Erasmus+ Mladi programa za BiH,  Kontakt tačka i za inicijativu „Europske snage solidarnosti“, te očekujemo da uspostavljenu saradnju nastavimo i kroz aktivnosti promocije ove inicijative.

Daria Duilović, šefica Odsjeka za koordinaciju obrazovne politike Ministarstva civilnih poslova BiH, obratila se prisutnim ispred Ministarstva civilnih poslova BiH. Šefica je navela, kako je, pozitivno iznenađena sa velikim brojem mladih ljudi koji su prisutni na konferenciji. Zahvalila se PRONI Centru za omladinski razvoj na podršci i inicijativi za organizaciju konferencije. BiH je jako puno promovisala volonterizam, sada se od mladih ne traži da rade fizičke poslove volonterski, od mladih se očekuje da rade umno i da si pomažu.  Nema ništa bolje nego kada pomognete nekome, preporučujem to od srca, istakla je šefica. Od 01.01.2019. godine otvorena su vrata za Europske snage solidarnosti, stoga vam preporučujem da iskoristite ovu priliku, bilo 
individualno ili ispred organizacije. Radim na donošenju strategija u obrazovanju u BiH, i smatram da će vam ovaj program donijeti dosta mogućnosti, te se nadam da ćete ih iskoristiti. U slijedećoj fazi će biti odvojeno više novca u programu Erasmus+ Mladi za Zapadni Balkan nego što je sad, te vas pozivam da i tu mogućnost maximalno iskoristite. 
Jasmin Jašarević, generalni menadžer PRONI Centra za omladinski razvoj pozvao je učesnike da se predstave u cilju boljeg upoznavanja. Svaki učesnik je imao priliku da se predstavi i kaže ispred koje organizacije/institucije dolazi. 

*Lista učesnika konferencije se nalazi na kraju teksta.
Adina Halilović, Menadžer za mobilnost mladih u PRONI Centru za omladinski razvoj, na početku svog izlaganja poželila je dobrodošlicu svim prisutnim. Učesnicima je prenijela izvinjene u ime kolega iz SALTO Resursnog centra, koji su trebali prisustvovati ali su spriječeni zbog ranije preuzeti obaveza. Istakla je, da su u prezentaciji pokušali biti što direktniji i jasniji, te naglasiti bitne informacije za zemlje Zapadnog Balkana i BiH. Pozvala je učesnike da sve nejasnoče i upite postave nakon prezentacije, u dijelu predviđenom za diskusiju.
Diskusija:

Jasmina Banjalučkić, Vijeće mladih Federacije BiH
· Da li postoji neka baza unutar koje se registrujemo da vidimo koji su projekti otvoreni?

Adina Halilović, Menadžer za mobilnost mladih u PRONI Centru za omladinski razvoj

· Postoji portal za Europske snage solidarnosti (https://europa.eu/youth/solidarity_en), gdje mladi ljudi imaju mogućnost da se registruju, ispune svoj profil s podatcima. Nakon toga redovno dobijaju obavijesti na email, i informacije o aktuelnim projektima, a koji su u skladu sa interesovanjima koje je su naveli u opisu profila. Portal spaja organizaciju i mladu osobu, koji imaju zajedničke interese.

Katarina Vučković, Institut za razvoj mladih KULT
· Portal je isti kao kod bivšeg EVS-a. 
Miloš Popić, Omladinska organizacija SVITAC

· Ovo inicijativa je nasljednica EVS-a, i da bi učestvovali u inicijativi prvo se trebate registrovati na portal. Ovaj program je nastao zbog velikog odliva sredstava EU na zemlje zapadnog Balkana, a zbog malog učešća EU zemalja. Npr., Norveška i Švicarska ulažu dosta u mlade, a dosta manje sredstva im se vrača. Dobro je da sad imamo mogućnost u budžetu, unaprijed planirati posjetu zemlji i organizaciji gdje nam volonter odlazi da volontira.
Bakir Demir, Societas Familia Supra Omne

· Da li ostaje Youth pass? 
Adina Halilović, Menadžer za mobilnost mladih u PRONI Centru za omladinski razvoj

· Da, ostaje. Nakon volontiranja, volonter dobija YouthPass, kao i do sad a ukoliko je projekat realizovan kroz inicijativu ESS, onda će pored YouthPass-a dobiti i potvrdu o učešću od strane inicijative ESS.
Katarina Vučković, Institut za razvoj mladih KULT
· Pitanje je za predstavnike organizacija koje trenutno ili su u posljedne vrijeme realizovali EVS projekat. Koliko iznose troškovi zdravstvenog osiguranja u BiH za jednog volontera koji vam dolazi u organizaciju?
Miloš Popić, Omladinska organizacija SVITAC

· 90-120 KM po osobi.
Nakon diskusije, učesnici su podijeljeni u 3 grupe:

· Prvu grupu su činili predstavnici koji dolaze ispred institucija,

· Drugu grupu su činili predstavnici koji dolaze ispred vijeća/savjeta za mlade i mrežnih organizacija koje se bave politikama za mlade,

· Treću grupu su činili mladi i predstavnici koji dolaze ispred nevladinih organizacija.

Učesnici su imali zadatak da predlože načine kako mogu koristiti inicijativu, shodno funkcijama i oblastima djelovanja. Rezultati će nam koristiti kao zaključci sa konferencije i smjernice za dalje djelovanje.
ZAKLJUČCI:

Prva grupa: 
· Projekti ovog tipa, do sad, nisu zaživili kad su u pitanju institucije u BiH ili bar one ispred kojih mi dolazimo. Razogvarali smo o ulogama škola i situaciji u kojoj se obrazovne institucije nalaze, te došli do zaključka da škole i mi koji sarađujemo s istim možemo doprijeniti u promociji ove inicijative i pokušati da kroz podršku aktivnostima promocije animiramo što više mladi ljudi da učestvuju. 
· Svaki novi program je prilika,  a zavisi od nas koliko ćemo je iskoristiti. Za nas su od velike koriste ove sesije, gdje možemo saznati nešto novo. Od nivoa vlasti zavisi koliko će prepoznati koji projekat je od značaja za lokalnu zajednicu i mlade. Svaka lokalna uprava će izvući određene benefite od ovakvih projekata kao što su informisani, edukovani i aktivni mladi ljudi i iskustva koja dobiju volontirajući u drugim zajednicama su neprocjenjiva. Takvi ljudi nam mogu pomoći da gradimo jaku zajednicu. Lokalne uprave imaju budžete namijenjene za realizaciju projekata nevladinih organizacija koji se raspodijele putem javnog poziva i to je jedan od načina na koji možemo saradživati u budučnosti. 
· Škole su često zainteresovane da učestvuju u realizaciji pojekata ali zbog svog pravnog statusa nailaze na mnoge prepreke i poteškoće.

Druga grupa:

· Večina krovnih organizacija će aplicirati na trenutni poziv i to su projekti koji za cilj imaju jačanje kapaciteta, a omogućavaju nam da se upoznamo sa radom krovnih tijela u drugim državama (i regionu) i vidimo primjere dobre prakse koje možemo primjeniti i  kod nas.

· Općina Centar sutra, donosi memorandum za povlačenje sredstava iz EU fondova, za sufinansiranje projekata iz EU, što je svakako jedan od načina da sarađujemo u budučnosti.
· Treba koristiti resurse ne samo krovnih tijela za mlade, nego i drugih organizacija s iskustvom kao i,svakako, resurse koje Kontakt tačka nudi. Smatramo da trebamo zajedno djelovati kako bi neke stvari zaživile u skladu sa zakonima koje imamo za mlade ili koje pokušavamo kreirati. S obzirom da Ministarstva nemaju resurse, mi zajedno trebamo raditi na izgradnji kapaciteta koji će pomoći u promociji volontiranja i biti servis za mlade ljude.
· Jedan od zaključaka i zajedničkih interesa može biti, djelovanje na problemu poput zdrastvenog osiguranja volontera. Ukoliko će biti od korsti možemo napisati pismo podrške koje ćemo svi potpisati i proslijediti institucijama. Volontiranje (bivši EVS) je proces koji traje, te svaki učesnik i organizacija će imati isti problem i sa ESS, jer se prenosi. 
Treća grupa:

· Program će nam omogućiti da lakše pronađemo mlade koji žele učestvovati. 

· Financijski dio za koordinatora je pozitivna stvar jer do sad smo sve radili volonterski.

· Organizacije koje imaju akreditaciju treba da budu prepoznate u BiH kod institucija, kao takve.
· U BiH postoje 3 procedure (Brčko, RS, FBiH) za dobijanje vize u zavisnosti od mjesta u kojem živite. Imamo jedan zakon ali se primjenuje na različite načine. Iskustva organizacija do sad su nam pokazala da u Federaciji postoje različite primjene zakona u zavisnosti od kantona do kantona, što je još gore.  I vrlo često se dešava da viza za volontera koji boravi 3 mjeseca u BiH, bude gotova pred njegov odlazak iz države. Možemo organizovati jedan zajednički sastanak gdje ćemo nadležne upoznati sa ovim 
problemima i dogovoriti zajednička riješenja. Ovaj program je usmjeren na znanje mladih ljudi i to nam svima treba biti prioritet, a susjedne države nam mogu poslužiti za primjer. 
Adnan Čeho, Ministarstvo civilnih poslova BiH;
· Ministarstvo civilnih poslova Bosne i Hercegovine u saradnji sa Kontakt tačkom u Bosni i Hercegovini za EU program Erasmus+ može pomoći u vezi održavanja sastanka sa Službom za poslove sa strancima i predstavnicima Ministarstva sigurnosti Bosne i Hercegovine, radi razmatranja postojećih procedura boravka volontera u Bosni i Hercegovini i rješavanja problema s kojima se susreču, a koji su angažovani pri realizaciji određenih projekata.
· Ministarstvo ima namjeru organizovati 4 treninga u 4 grada u BiH u prvom kvartalu naredne godine u cilju upoznavanja i edukacije o programu, kao i načinu pisanja projekata u okviru Erasmus+ Mladi programa za BiH.
· Ministarstvo civlinih poslova Bosne i Hercegovine će u skladu sa svojim mogućnostima tokom 2019. godine, dati podršku novoj inicijativi ESS, s ciljem dodatne promocije i prezentacije iste, a  kao što to kontinuirano čini za EU program Erasmus+ u saradnji sa Kontakt tačkom  u Bosni i Hercegovini za EU program Erasmus+.

Kontakt točka Erasmus+: Mladi na dijelu ● Kontakt tačka Erasmus+: Mladi u akciji ● Contact point Erasmus+: Youth in Action

Hadži Vasvije Zejčirović 5, 76100 Brčko distirkt BiH: +387 49 217 695, info@proni.ba www.proni.ba  www.erasmusmladi.ba

